
Hezkuntza Departamentuak “Euskararen erabilera eskolan” ekimen gida argitaratu du

Osteguna, 2007.eko otsailaren 1a. Hezkuntza Departamentuak “Euskararen erabilera eskolan” ekimen gida argitaratu du, euskararen erabilera eskolan sustatzeko. Gidak jasotzen dituen 18 ekimenak egiteko Gobernuak 404.762 euroko hasierako aurrekontua onartu deu. 


Hezkuntza Departamentuaren ustetan, frogatuta dago ekimen horiek baliabide eraginkorrak direla A, B eta D ereduetako ikasleek garatu ditzaten euren curriculumetan ezarritako hizkuntza trebetasunak eta lagunarteko erregistroak, azken hauek arrotzagoak eskolan, eta irakaslearen eta ikaslearen arteko harremanetan. 

Hezkuntzak, aurreko urteetan erabilitako jarduera-adierazleen arabera, kalkulatzen du aipatutako jardueretan gutxi gorabehera 25.000 ikaslek parte hartuko dutela: 3.200 ikaslek hizkuntza aberasteko programetan,  19.000 ikaslek jarduera osagarrietan, 1.000 ikaslek eskolaz kanpoko jardueretan eta 2.300 ikaslek lehiaketetan.


Deialdi horietako batzuk abian daude eta aurreikusita dago 2007/2008 ikasturtean luzatzea. Beste jarduera horietako batzuk egiteko epea oraintsu zabaldu da (2007ko urtarrilaren 26ko NAOko 12. zkia.). Gainerako jardueretarako deia laster egingo da. Jarduera horien guztien laburpen informatiboa eskaintzen da. Deialdien oinarriak kontsultatzeko eta eskabideen inprimakiak jaisteko indarrean dago ondoko web gunea: http://www.pnte.cfnavarra.es/eibz/sustapena 

Gida, ikastetxeen laguntzarako


Ikastetxeek bere plangintza errazago egin dezaten, deialdi guztiak gida batean bildu dira. Euskararen erabilera sustatzeko programak eta jarduerak eraginkorragoak dira ikastetxeen eguneroko dinamikan integratzen direnean eta hezkuntza plangintzako instrumentu bilakatzen direnean.


Gidako ekimenak bost multzotan sailkatu dira: 


1. Hizkuntza berrikuntzarako sariak:


Aipaturiko plangintza oso garrantzitsua denez, hiru sari aurreikusi dira deialdian, hizkuntza berrikuntzako proiektuak eta esperientziak euskaraz egiteko. A, B edo D ereduko edozein ikastetxe publikok aurkeztu ahal izango du. 


2. Hizkuntza aberasteko programak: jarduera hauek ikasturteko aldi luze batean zehar egiten dira. 


- Bertsolaritza irakaskuntzan: 30 orduko programa da eta Lehen Hezkuntzako Goi Zikloko D eta B ereduetako ikasleei zuzentzen zaie. Ahozko tradizioa, bertso teknika eta ahozko adierazpena lantzen dira.


- Aste beteko egonaldiak Arantzan, Lehen Hezkuntzako eta DBHko A, B eta D ereduetako ikasleentzat. Helburua da euskal erregistro jatorrak ikastea bizikidetza giroan eta natura ingurune batean.


- Solaskide programa: mintza laguntzaileak joaten dira ikasgeletara, astean behin, eta ikasturte osoan, 20 ordu guztira. DBHko 4. kurtsoko eta Batxilergoko 1. kurtsoko A eta D ereduetako ikasleei zuzentzen zaie.


- Lagunarteko gazte hizkera erabiltzeko programa, DBHko 2. kurtsoko D edo B ereduetako ikasleentzat. 10 orduko moduluetan lantzen dira aipatutako erregistroak.


3. Osagarriak: Eskola orduetan egiten diren jarduera solteak dira. 


- Jarduera osagarri hauek helburu dute euskararen erabilera sustatzea ikasgelako hizkera formaletik atereaz (pailazoak, antzerkiak, txotxongiloak,  ipuin kontalariak, herri kirola, tailerrak…). Haur, Lehen eta Bigarren Hezkuntzako A, B, eta D ereduetako ikasleei zuzentzen zaie.


- Idazleak eskolan kanpainaren helburua da euskal idazleak ikasgelara eramatea, literatura zaletasuna sustatzeko asmoz. Bigarren Hezkuntzako D edo B ereduetako ikasleei zuzentzen zaie. 


- Eskola antzerkiaren kanpainaren helburua da antzerki zaletasuna sustatzea eta antzerki zaletasuna duten ikasleen artean esperientzia-trukea bultzatzea. Lehen Hezkuntzako hirugarren zikloko ikasleei zuzentzen zaie.

 
- ELHUYAR hitzaldi zientifikoen helburua da ikasleen eskura jartzea ezagutza zientifikoaren mundua eta arlo horretako erregistro formalak. Bigarren Hezkuntzako D ereduko ikasleei zuzentzen zaie.


- Hitzaldi etnografikoak eta herri kultura. Jarduera hauen helburua da ikerketa historikoa eta etnologikoa sustatzea eta horretarako metodologia egokia eskaintzea. Bigarren Hezkuntzako D ereduko ikasleei zuzentzen zaie.


4. Eskolaz kanpoko jarduerak: Eskolaz kanpoko programazioan egiten diren jarduerak dira.


- Bertso eskolek helburu dute ahozko literatura tradizionala sustatzea eta erregistro formalak eta ez-formalak bultzatzea. Lehen eta Bigarren Hezkuntzako ikasleei zuzentzen zaizkie. 


- Gazte antzerkiko jarduerek helburu dute ikasleek antzerki esperientziak bizitzea eta eszenatoki errealetan jendaurreko esperientziak izatea. Bigarren Hezkuntzako ikasleei zuzentzen zaie.


- Udalekuak. Lehen eta Bigarren Hezkuntzako ikasleei zuzentzen zaizkie. Helburu dute ikasturtean zehar ikasitako ezagutza linguistikoaren mintzapraktika egitea eta sendotzea, baita lagunarteko erregistroak euskal giroan erabiltzea ere.  


5. Lehiaketak: helburua da ahozko eta idatzizko testuak saritzea. 


- Literatura lehiaketa. Narrazio eta poesia modalitateek helburu dute idazteko zaletasuna ikasleen artean sustatzea.


- Etnografiako "Jose Mª Satrustegi" lehiaketa. Helburua da euskarazko  etnografia eta folklore gaiak biltzea, idaztea eta hedatzea, baita belaunaldi ezberdinak elkarrengana hurbildu daitezela bultzatzea. Lan hauek elkarrizketatuaren euskalkian edo hizkeran idatzi beharko dira.


- "Pedro Diez de Ulzurrun" lehiaketa. Bi modalitate daude: deklamazioa eta irrati gidoien lehiaketa. Helburua da ahozko adierazpena eta irakurtzeko eta ahoskatzeko ohitura zuzenak bultzatzea.


-Bertsopaper lehiaketa. Helburua da ikasleen artean bertsozaletasuna sustatzea eta bertsolaritza ahozko literatura tradizionaleko genero gisa lantzea, hizkuntzaren erregistro ezberdinak aberasteko.


- Haur Kantari Jaialdiak. Helburua da euskal kantuaren aldeko zaletasuna sustatzea, irakasleek arlo horretan egiten duten lanean laguntzea, irakasleei motibagarriak eskainiz musika pedagogian eta ahozko pedagogian. 

